
ᑐᓴᒐᒃᓴᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᙶᖅᑐᖅ 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᓚᐅᖅᐳᑦ ᑐᒃᓯᕋᐅᑎᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 
ᑎᒥᖁᑖᓂ ᔪᓚᐃ 23, 2025−ᒥ ᐊᖏᖅᑕᐅᔪᒪᓪᓗᑎᒃ ᓄᑖᖑᓪᓗᓂ ᓇᐅᑦᑎᐅᒪᔪᓄᑦ ᐱᔨᑦᑎᕋᐅᑎ 
ᐊᒃᑑᑎᔪᓪᓗ ᐊᑭᖏᑦ, ᐊᑦᑕᑕᖅᑎᑕᐅᓂᕐᒧᑦ/ᓇᑲᑕᐅᓂᕐᒧᑦ ᐊᑭᓕᕆᓕᑦ ᐱᓕᕆᐊᖑᒋᐊᓖᓪᓗ 
ᒪᓕᒃᑕᐅᒋᐊᓖᓪᓗ ᐱᔨᑦᑎᕋᐅᑎᓄᑦ (T&Cs). ᑐᒃᓯᕋᐅᑎ ᓇᒃᓯᐅᔾᔭᐅᓚᐅᖅᐳᖅ ᒥᓂᔅᑕᒧᑦ ᑲᒪᒋᔭᓕᖕᒧᑦ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦᑕ 
ᕿᒥᕐᕈᔭᐅᓂᖓᓂ ᐊᒻᒪ ᐊᑐᖁᔭᐅᓇᔭᖅᑐᓂ.  
ᑐᒃᓯᕋᐅᑎ 
ᑐᒃᓯᕋᐅᑎᖓᓐᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᒃᓯᕋᓚᐅᖅᐳᖅ ᐊᖏᖅᑕᐅᓂᖓᓂ, ᒥᓂᔅᑕᒥ 
ᑲᒪᒋᔭᓕᖕᒧᑦ: 

• ᑐᒃᓯᕋᐅᑕᐅᓯᒪᔪᑦ ᓇᐅᑦᑎᐅᒪᔪᑦ ᐊᑭᖏᓐᓄᑦ ᐋᖅᑭᒃᓯᒪᓂᕆᔭᖓ
o ᑕᖅᑭᑕᒫᑦ ᐊᑭᓕᕆᐊᓕᒃ $48/kW ᐃᓕᔭᐅᓪᓗᓂ ᓂᕈᐊᖅᑕᐅᓯᒪᔪᒧᑦ ᐅᑕᖅᑭᔪᒧᑦ

ᐊᑭᓕᒐᒃᓴᖅᑖᖅᑎᑕᐅᓗᓂ ᐊᑭᓕᖅᓱᐃᕙᒃᑐᖅ ᐊᑦᑕᑕᖅᓯᒪᙱᒃᑳᖓᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ
ᐆᒻᒪᖅᑯᑎᖃᐅᑎᖏᓐᓄᑦ. ᐊᑦᑕᑕᖅᓯᒪᒃᐸᑦ ᐅᐊᔭᓄᑦ, ᐱᔭᐅᔪᒪᒐᔪᒃᑐᑦ ᐊᑭᓕᒐᒃᓴᐃᑦ ᐊᑐᕋᔭᖅᑐᑦ.

o ᐊᑐᖅᑕᐅᒐᔪᒃᑐᑦ ᐆᒻᒪᖅᑯᑎᓄᑦ ᐊᑭᓕᒐᒃᓴᐃᑦ ᐊᑐᕋᔭᖅᑐᑦ ᐊᑭᓕᖅᓱᐃᕙᒃᑐᖅ ᐊᑦᑕᑕᖅᑎᓯᒪᓕᖅᐸᑦ
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐆᒻᒪᖅᑯᑎᖃᐅᑎᖏᓐᓄᑦ.

• ᐅᑎᖅᑎᑕᐅᓗᓂ ᐊᑭᖓ ᐊᑦᑕᑕᖅᑎᑕᐅᓂᕐᒧᑦ/ᓇᑲᑕᐅᓂᕐᒧᑦ ᐱᕕᒃᓴᒃᑯᑦ ᐃᓚᒃᓴᓄᓪᓗ ᐊᑭᓕᒐᒃᓴᖅ
ᑐᕌᖓᓪᓗᐊᑕᕐᓗᓂ ᐊᑭᓪᓚᑦᑖᖓᓄᑦ ᑕᒪᐃᓐᓄᑦ ᓇᐅᑦᑎᐅᒪᔪᓄᑦ ᐆᒻᒪᖅᑯᑎᓄᑦ ᐊᑭᓕᖅᑐᐃᔨᓄᑦ.

• ᐋᖅᑭᒋᐊᖅᑕᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᖑᒋᐊᓖᑦ ᒪᓕᒋᐊᓖᓪᓗ ᐱᔨᑦᑎᕋᐅᑎᓄᑦ (T&Cs).
• ᐊᑭᖓ, ᐊᑐᖅᑕᐅᓂᖓ TMI−ᒧᑦ ᐊᑭᓕᕆᐊᓖᑦ ᐊᒻᒪ ᐋᖅᑭᒋᐊᖅᓯᒪᔪᑦ ᐱᓕᕆᐊᖑᒋᐊᓖᑦ
ᒪᓕᒋᐊᓕᖏᓪᓗ ᐊᑑᑎᖃᑦᑎᐊᕐᓂᐊᖅᑐᑦ ᒥᓂᔅᑕᓄᑦ ᐊᔪᕆᖅᓲᔾᔭᐅᓯᒪᓕᖅᐸᑦ ᐱᓇᔫᑦ ᐱᔾᔪᑎᒋᓪᓗᒍ.

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᒃᓯᕋᓚᐅᖅᐳᑦ ᐊᖏᖅᑕᐅᖁᓪᓗᒋᑦ ᓇᐅᑦᑎᐅᒪᔪᑦ ᐱᔨᑦᑎᕋᐅᑎᒥᒃ 
ᓇᖕᒥᓂᖅ ᐆᒻᒪᖅᑯᑎᖃᖅᑎᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐆᒻᒪᖅᑯᑎᖃᐅᑎᖏᓐᓂᒃ ᑕᑎᖃᖅᑐᓄᑦ 
ᑭᖑᕝᕕᐅᑎᔪᒃᓴᓂᒃ ᐆᒻᒪᖅᑯᑎᒥᒃ ᓇᖕᒥᓂᖅ ᐆᒻᒪᖅᑯᑎᖃᖅᑎᑦᑎᙱᑦᑕᕌᖓᑕ. ᓇᐅᑦᑎᐅᒪᔪᑦ ᐊᑭᖏᑦ 
ᐱᔾᔪᑎᖃᖅᐳᑦ ᐊᑭᓕᒐᒃᓴᙳᖅᑎᑕᐅᔪᓂᒃ ᐊᑭᓕᖅᓱᐃᔨᓄᑦ ᓇᖕᒥᓂᖅ ᐆᒻᒪᖅᑯᑎᓕᐅᓲᓄᑦ ᑭᓯᐊᓂ 
ᑕᑎᖃᖅᑐᑦ ᐆᒻᒪᖅᑯᑎᑐᕈᓯᕐᓂᒃ ᓇᓪᓕᐅᒃᑯᒫᒃᓴᓂᒃ ᓇᖕᒥᓂᖅ ᐊᐅᓚᔪᑦ ᐊᒥᒐᕌᖓᑕ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐅᐊᔭᖏᑦ ᐊᐃᑉᐸᕆᔭᐅᖃᑦᑕᕐᓂᐊᕐᒥᔪᑦ ᓇᖕᒥᓂᖅ ᐊᐅᓚᔪᓐᓇᖅᓯᕙᓪᓕᐊᔪᑦ 
ᐊᑐᐃᓐᓇᐅᙱᒃᑳᖓᑕ ᓯᓚ ᐱᔾᔪᑎᒋᓪᓗᒍ, ᐋᖅᑭᐅᒪᑎᑦᑎᓂᖅ ᐅᕝᕙᓘᓐᓃᑦ ᑐᐊᕕᕐᓇᖅᑐᖅᑕᖃᓕᕌᖓᑦ 
ᓴᓇᔭᐅᔭᕆᐊᓕᖕᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐸᕐᓇᒃᑕᐅᓯᒪᙱᑦᑐᓄᑦ ᖃᒥᙶᖅᑎᑕᐅᔪᓄᑦ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᑐᓂᓯᓚᐅᖅᐳᑦ ᑎᑭᑕᐅᓇᓱᒃᑐᑦ ᓇᐅᑦᑎᐅᒪᔪᓄᑦ ᐱᔨᑦᑎᕋᖅᑎᓄᑦ 
ᑐᑭᓯᐊᔭᐅᑦᑎᐊᖁᓪᓗᒋᑦ ᑐᒃᓯᕋᐅᑕᐅᓯᒪᔪᑦ ᐊᑭᖏᑦ, ᐊᑦᑕᑕᖅᑎᑕᐅᓂᕐᒧᑦ/ᓇᑲᑕᐅᓂᕐᒧᑦ 
ᐊᑭᓕᒃᑲᓐᓂᕆᐊᓖᑦ ᐊᒻᒪ ᐱᓕᕆᐊᖑᒋᐊᓖᑦ ᒪᓕᒋᐊᓖᓪᓗ, ᓅᑕᐅᑦᑕᐃᓕᓗᑎᒃ ᐊᑭᖏᑦ (ᓲᕐᓗ ᐊᑭᖏᑦ 
ᐊᑭᑦᑐᕆᐊᖅᑐᑦ) ᐊᓯᖏᓐᓄᑦ ᐊᑭᓕᖅᓱᐃᔨᓄᑦ ᐅᑎᖅᑎᑕᐅᙱᑐ ᐃᓐᓇᕆᐊᓕᖕᓄᑦ ᐊᑕᖏᕐᓗᒍ ᐊᑭᖓᓄᑦ 
ᐱᔨᑦᑎᕋᕐᓂᐊᕐᓗᒋᑦ ᓇᐅᑦᑎᐅᒪᔪᑦ ᐊᑭᓕᖅᓱᐃᔨᓄᑦ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᕿᒥᕐᕈᑎᑦᑎᓚᐅᖅᐳᑦ ᖃᓄᕐᓗ ᐊᔾᔨᒌᙱᑎᒋᖕᒪᖔᑕ 
ᓇᐅᑦᑎᐅᒪᔪᓄᑦ ᐊᔪᕈᓐᓃᖅᓴᖅᑕᐅᕙᒃᑐᓄᑦ ᐊᓯᖏᓐᓄᑦ ᑲᓇᑕᒥᐅᓄᑦ ᑭᒡᒐᖅᑐᐃᕕᒋᔭᐅᔪᓄᑦ. ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᑎᑦᑎᓚᐅᕆᕗᑦ ᖃᐅᔨᓴᖅᓯᓂᕐᒥᓂᒃ ᒪᕐᕉᖕᓂᒃ ᐊᑐᖅᑕᐅᖔᕈᓐᓇᖅᑑᖕᓂᒃ 
ᐃᓱᒪᒃᓴᖅᓯᐅᕈᑎᓂᒃ ᐱᓇᔪᓚᐅᙱᓐᓂᖏᓐᓂᒃ ᓄᑖᒧᑦ ᐱᔨᑦᑎᕋᕐᕕ ᐅᓂᐊᓕᖅᑐᒧᑦ. 
ᐱᓕᕆᕙᓪᓕᐊᓂᖅ 
ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐃᓱᒪᒋᔭᖃᕐᓗᑎᒃ ᓇᐅᑦᑎᐅᒪᔪᓄᑦ 
ᐱᔨᑦᑎᕋᐅᑎᓄᑦ ᐱᓇᔫᑎᒥᒃ ᐃᓚᐅᑎᑦᑎᓗᓂ ᓇᓗᓇᐃᔭᐅᑎᓄᑦ ᑐᒃᓯᕋᐅᑎᒥᒃ/ᑭᐅᔾᔪᑎᒥᒃ 
ᐱᕙᓪᓕᐊᓂᖓᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ ᐱᔪᓐᓇᖅᑎᓪᓗᒋᑦ ᐆᒻᒪᖅᑯᑎᓄᑦ 
ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᑐᑭᓯᑦᑎᐊᒃᑲᓐᓂᕐᓗᑎᒃ ᑐᒃᓯᕋᖅᑕᖅ ᐊᑭᖏᓐᓂ, 
ᑲᓲᑎᓂᖅ/ᐊᒃᑐᖅᑕᐅᓂᕐᒧᑦ ᐊᑭᓕᒐᒃᓵᕐᔪᒃ ᐊᒻᒪ ᐱᓕᕆᐊᖑᒋᐊᓕᑦ ᒪᓕᒋᐊᓖᓪᓗ. ᐆᒻᒪᖅᑯᑏᑦ ᐊᑭᖏᓐᓂᑦ 
ᕿᒥᕐᕈᔨᑦ ᑲᑎᒪᔨᖏᑦ ᑐᓴᕈᒪᒋᕗᑦ ᐃᓱᒪᒋᔭᐅᓂᐅᔪᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑭᓕᖅᑐᐃᔨᓄᑦ 
ᐱᓕᕆᖃᑕᐅᔪᒪᔪᓄᓪᓗ ᐱᔾᔪᑎᒋᓗᒍ ᑖᓐᓇ ᑐᒃᓯᕋᐅᑦ, ᐱᑕᖃᖅᐸᑦ. ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ 
ᑲᑎᒪᔨᖏᑦ ᐃᓱᒪᒋᔭᖃᕐᓂᐊᖅᐳᑦ ᑎᑎᕋᖅᓯᒪᔪᓂ ᑐᓂᓯᓂᐅᔪᓂ ᑕᒪᐃᑎᒍᑦ ᐊᑭᖏᓐᓂᑦ 
ᐊᑐᓕᖅᑎᑕᐅᔾᔪᑎᖓᓂ ᑐᒃᓯᕋᐅᒻᒥ ᐊᒻᒪᓗᑦᑕᐅᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂ ᑭᐅᓂᐅᔪᓂ 
ᑕᐃᒃᑯᓄᖓ ᑐᓂᔭᐅᓂᐅᔪᓄᑦ.   

ᑎᑎᕋᖅᓯᒪᔪᑦ ᑐᓐᓂᖅᑯᑕᐅᒋᐊᖃᓖᑦ ᐃᓱᓕᕝᕕᖃᓛᖅᑐᖅ ᐅᓇᐅᓕᖅᐸᑦ: 5-ᒥ ᐅᓐᓄᓴᒃᑯᑦ. 
(ᑲᓇᖕᓇᕐᒥ) ᓯᑎᐱᕆ 8, 2025. 

ᐆᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᑦ ᐃᒻᒥᒃᑰᖅᑎᐅᓪᓗᑎᑦ ᑲᑎᒪᔨᐅᕗᑦ ᐅᖃᐅᔾᔪᐃᕙᒃᖢᑎᒃ 
ᓄᓇᕗᑦ ᒐᕙᒪᒃᑯᖏᓐᓄᑦ ᐆᒻᒪᖅᑯᑎᓄᑦ ᐊᑭᒋᔭᒃᓴᖏᓐᓂᑦ ᐆᒻᒪᖅᑯᑎᓂᑦ ᐊᑐᖅᑐᐊᕐᓂᕐᒧᑦ. 


